
БӘРЕКЕЛДІ

Талас жоқ, Мерейдің туынды-
сы таңдай қақтырмай қоймайды. 
«Ең бастысы, қолға алған жобам 
ел игілігіне жараса, мен үшін одан 
асқан марапат жоқ» дейді жас 
өнертапқыш.

– Жүрген көліктерден энергия 
өндірудің шағын макетін жасадық. 
Өндіру механизмі бірнеше бөл-
шектен тұрады және көліктер көп 
жүретін көшелерге жер астына ор-
наластырылады. Олар жылдамдық 
бәсеңдеткіш төм  пешіктерге ұқсас. 
Аталған плат формадан көлік өт-
кен сайын құрылғы төменге түсіп, 
қайта орнына келу арқылы энер-
гия өндіреді, – дейді Мерей.

Механизм құрылысын сипаттау 
және қажетті есептеулер жүргізу 
үшін жоба авторлары Қызылорда 

жылу электр торабының қызмет-
керлерінен кәсіби кеңес алған. 
Сол жердегі генераторлардың 
жұ  мысын қадағалап, оның пара
метрлері мен құрылғы өл шемдері 
жайлы ақпарат жинақтаған.

– Бұл – электр энергиясын 
адам денсаулығына, қоршаған ор-
таға залалсыз түрде алудың тиімді 
әрі қарапайым жолы. Қомақты 
қаржыны да қажет етпейді. Бел-
гілі аумақты жылдар бойы шығын 
келтірмей жарықпен қамтама-
сыз ете алады. Мәселен, 20дан 
астам жылдамдық бәсеңдеткіш 
төмпешіктің орнын осындай 10 
конструкциямен алмастырсақ, 
үш жылдың ішінде 70 млн тең-
ге қаржыны үнемдей аламыз, 
– дейді Назарбаев зияткерлік 

мектебінің оқытушысы Жеңісбек 
 Жолмырзаев.

Қызылордалық новаторлар бұл 
экономикалық, экологиялық және 
энергетикалық тұрғыда тиімді са-
налатын жобаның әзірге отандық 
тәжірибеде баламасы жоғын айт-
ты. Сондықтан алдағы уақытта тың 
технологияны патенттеп, өндіріске 
қосуды мақсат етуде. 

ХХІ ғасыр – ғылым мен білімнің, 
жаңа технологияның дәуірі. Қазір 

электроника, 3D модель, робото-
техника бағытында түрлі жобалар 
жүзеге асырылуда. Тек шәкірт-
тердің техникалық шығармашылық 
шеберлігін шыңдап отыру маңыз
ды. Егер әлемдік бәсекеде өз 
орнымыз ды табамыз десек, Мерей 
секілді жастардың ақылойы мен 
күшжігерін өнертапқыштық са-
лаға икемдеп, технологияны жетік 
меңгеруіне жағдай жасау уақыт 
күттірмейді.

Ғылым дамып, өркениет өрлеп тұрған дәуірде білімді ұрпақтың 
қалыптасатыны заңдылық. Егемен еліміздің ертеңі саналатын 
жастардың дені бүгінде жаңалыққа құштар, ғылымға әуес. 
Талантымен талайды тамсандырып жүргені көп. Қызылорда 
қаласындағы Назарбаев зияткерлік мектебінің оқушысы Мерей 
Сембай солардың қатарында. Жақында ол баламалы қуат көзі 
арқылы шаһар көшелерін жарықтандыруға арналған жоба ойлап 
тапты, яғни ол автокөліктің қозғалысы арқылы баламалы энергия 
өндіруге арналған. Бұл жоба ұлттық «STEAMUP» байқауында да 
үздік танылып отыр.

Мөлдір ҚАЛЫМБЕТ,
«Сыр бойы»Sb

200 жаңа 
мектеп салынады

Мемлекет басшысы 
Қасым-Жомарт Тоқаев Білім 
және ғылым министрі Асхат 
Аймағамбетовті қабылдады.

Президентке Қазақстан хал
қына арналған Жолдауда, сон-
дайақ, Ұлттық қоғамдық сенім 
кеңесінде және Үкіметтің кеңей-
тілген отырысында берілген 
тапсырмалардың орындалу ба-
рысы туралы есеп берілді. Ас-
хат Аймағамбетов Президентке 
министрліктің педагогтар мәр-
тебесін арттыру жөніндегі ша-
раларды белсенді іске асырып 
жатқаны, мұғалімдердің еңбек
ақысы 25 процентке артқаны ту-
ралы баяндады. Биыл 200 жаңа 
мектеп салу жоспарланып отыр.

Мемлекет басшысына панде-
мия кезіндегі оқу үдерісінің ах
уалы және оқушылардың білімін 
толықтыру үшін қабылданған ша-
ралар, сондайақ, балаларға қо-
лайлы орта қалыптастыру және 
«Кітап оқитын мектеп» жоба-
сын іске асыру жөнінде ақпарат 
берілді. Кездесуде балалардың 
құқықтарын қорғау, отандық кол-
ледждер мен жоғары оқу орын-
дарын дамыту, жоғары білім беру 
сапасын арттыру, академиялық 
еркіндікті қамтамасыз ету және 
оқу орындарын одан әрі оңтай-
ландыру мәселелері талқыланды.

Кездесу қорытындысы бо
йынша Президент Қазақстанның 
білім және ғылым саласын одан 
әрі жетілдіру үшін министрлікке 
бірқатар міндет жүктеді.

Ынтымақтастықты 
жалғастыруға 
уағдаласты

Ауған тарапының 
бастамасымен Мемлекет 
басшысы Қасым-Жомарт 
Тоқаев Ауғанстан Президенті 
Ашраф Ғанимен телефон 
арқылы сөйлесті. Қазақстан 
мен Ауғанстан басшылары 
екіжақты ынтымақтастықтың 
қазіргі ахуалы мен 
келешек перспективаларын 
талқылады.

Ауғанстан Президенті Қа-
зақстанның ауған ішіндегі диа
логты тұрақты түрде қолдап, 
еліміздің кең көлемде эконо-
микалық көмек көрсетіп келе 
жатқаны үшін алғыс айтты. Қа-
сымЖомарт Тоқаев еліміздің 
Ауғанстанға алдағы уақытта да 
жанжақты қолдау көрсете бе-
ретінін растады. Мемлекет бас-
шысының айтуынша, Қазақстан 
Ауғанстанның қауіпсіздігін қам
тамасыз ету, экономикасы мен 
әлеуметтік инфрақұрылымын 
қайта қалпына келтіру жөнінде-
гі халықаралық және аймақтық 
форумдардың жұмысына бел-
сенді түрде қатысады.

ҚасымЖомарт Тоқаев Ауған
с танмен арадағы жанжақты 
байланыстарды жандандыру 
мақсатында ерекше тапсыр-
малар бойынша елші дәреже-
сіндегі арнайы өкіл институты 
құрылғанын атап өтті. Осы жыл-
дың бірінші жартысында Қа-
зақстанға үкіметтік делегация 
келеді. Президенттер осы кезде-
су барысында нақты мәселелер 
мен ынтымақтастықтың басқа 
да бағыттары бойынша диалог-
ты одан әрі жалғастыру жөнін-
де уағдаласты. ҚасымЖомарт 
Тоқаев Ашраф Ғаниді үкіметтік 
делегациялар жасайтын келіс-
сөздердің нәтижелерін бекіту 
және Қазақстан мен Ауғанстан 
арасындағы өзара ісқимылдың 
келешегін талқылау үшін елімізге 
ресми сапармен келуге шақыр
ды.

Зияткерлік мектеп оқушысы 
ерекше жоба ойлап тапты

Алғашқы 
онкүндікте  – 
640 адам 

Бүгінде облыс бойынша 
коронавирус инфекциясын 
жұқтырған 3666 науқас тіркелген. 
Олардың 96,5 проценті емделіп 
шықты. Инфекциялық стационарда 
30 науқас ем қабылдап жатса, оның 
3-уі жансақтау бөлімінде. 
     

1 ақпаннан бастап облыс көлемінде 
«COVID19» инфекциясына қарсы егу жұ-
мыстары басталды.  «Спутник V» ресейлік 
вакцинасының 1000 дозасы жеткізілді. 
Бірінші кезеңде медицина саласының 
қызметкерлері, оның ішінде қабылдау, 
жұқпалы аурулар бөлімінің, жансақтау 
және хирургиялық бөлім мамандары-
на егілуде. Екінші кезеңде мұғалімдер 
мен жұқтыру қаупі неғұрлым жоғары са-
налатын жұмыс орны қызметкерлеріне 
салынады. Бұл туралы өңірлік коммуни-
кациялар қызметінде өткен брифингте 
облыстық денсаулық сақтау басқармасы-
ның басшысы Сәбит Пазылов хабарлады. 

Қазір Қызылорда қаласы бойынша 
580 тұрғынға екпе жасалды. Олар дәрігер-
лердің бақылауында, денсаулық жағдай-
ларына шағым жоқ. Нақты айтар болсақ, 
екпе алғандардың 557сі – медицина қыз-
меткері болса, 23і – басқа саладан. Ал, 10 
ақпан күні дерек бойынша екпе алғандар 
саны 640 адамға жетіп отыр. 

Жиын барысында басқарма басшысы 
1 ақпан күні алғашқылардың бірі болып     
екпе салдырғанын айтты. Он күн ара-
лығында  екпенің еш кері әсері болмаған. 

Ал, облыс бойынша санитарлықэпи-
демиологиялық бақылау департаменті 
басшысының орынбасары Әлия Әбдіқа
йымова коронавирус инфекциясына 
қарсы егу жұмыстары жөнінде баянда-
ды. Облыс бойынша медицина ұйымда-
рында 154 екпе кабинеті, соның ішінде 
коронавирус инфекциясына қарсы вак-
цинациялауға 32 екпе кабинеті мен 12 
жылжымалы егу бригадасы дайындалды. 
Бүгінде екпе жұмыстары қала көлемін-
дегі №№1,3,6 емханалар базасында жүр-
гізілуде. 

«СБ» ақпарат

ЕДІЛ мен ЖАЙЫҚ

СІБІРДЕ ДЕ 
СҮРГІН БОЛҒАН

(Толғау)

Кеше облыс 
әкімі Гүлшара 
Әбдіқалықованың 
қатысуымен төтенше 
жағдайлардың алдын 
алу және оларды 
жою жөніндегі 
облыстық комиссия 
отырысы өтті. Онда су 
тасқынына дайындық 
пен Конго-Қырым 
геморрагиялық 
қызбасының алдын 
алу шаралары туралы 
мәселелер қаралды. 

Облыстық жұмылдыру 
дайындығы басқармасы-
ның басшысы Медет Усаин-
ның айтуынша, бүгінгі күні 
«Шардара» қой  масынан 
Сырдария өзе ніне түсіп 
жатқан су се  кундына 550 
текше метр ді құраса, оның 
250 текше метрін «Көкса-
рай» су реттегіші алуда. 
Облыс аумағына секун-
дына 280 текше метр су 
келуде. Өзен арнасын-
да кейінгі 7 жылда бол-
маған жағдай орын алып, 
мұз Жаңақорған ауданы 
аумағына дейін ұстас ты. 
Мұздың қалыңдығы сол-
түстік аудандарда 3562 
см, оңтүстік аудандарда 
1835 см құрап отыр. Тал-
дау барысында жалпы 
ұзындығы 3 шақырым бо-
латын, шұғыл қалпына кел-
тіруді қажет ететін 3 нысан 
анықталған.

Аймақ басшысы өзен 
бойындағы қауіпті нысан-
дарды қалпына келтіру-
де тиісті сала басшылары 
мен қала, аудан әкімдеріне  
тапсырма берді. 

– Қызылорда қа-
ласы мен аудан әкім-
дері қауіпті учаскелерге 
бекі тілген жа  уапты ме-
кемелердегі ар найы тех-
никалардың дайындықта 
болуын қам тамасыз етіп, 

дария бо йында кезекшілік 
ұйым дастырсын. Облыс
тық тө     тенше жағдайлар 
 де пар    таменті тасқынның 
ал     дын алуда авария лық
құт  қару қызметтері мен 
күшқұралдарының да
йын  дығын үнемі әзірлікте 
ұстауы қажет. Облыстық 
экономика және бюджет-
тік жоспарлау басқармасы 
жұмылдыру дайындығы 
басқармасымен бірлесіп, 
қорғаныс бөгеттерін жөн-
деу жұмыс тарына қаржы 
бөлу бо йынша бюджеттік 
комиссия отырысына ұсы-
ныс келтірсін. Облыстық 
жұмылдыру дайындығы 
бас қармасына аталған 
қор    ғаныс бөгеттеріне шұ
ғыл түрде жөндеу жұ мыс
тарын ұйымдастыруды 
тап   сырамын. Өзен арна
сын дағы сең кептелісі ке
зінде қажет болған жағдай-
да қауіпсіздік шараларын 
сақтай отырып, мұз жару 
жұмыстарын жүргізгені 
жөн, – деді облыс әкімі.  

Сондайақ «Қазсушар» 
республикалық мемлекет
тік кәсіпорнының Қызыл
орда филиалы көлдер 
жүйесіне су алу мақса-
тында облыс көлеміндегі 
барлық су таратушы ка-
налдарды әзірлікке кел-
тіруді, АралСырдария 
бас  сейндік инспекциясы-
на «Шардара» су қойма-
сынан қыскөктем айла-
рында дарияның төменгі 
ағысына түсірілетін су 
көлемінің бекітілген кес
теге сәйкес орындалуын 
үнемі бақылауда ұстауды 
тапсырды.

КонгоҚырым гемор-
рагиялық қызбасының 
алдын алу шаралары ту-
ралы облыстық санитар-
лықэпидемиологиялық 
бақылау департаментінің 
басшысы Динара Жаңа-
бергенова баяндады. 

– Жыл сайын облыс
та КонгоҚырым гемор-
рагиялық қызбасы ның 1 
жағдайдан 78 жағ дайға 

дейін спорадикалық ауру
шаңдық тіркеледі. Өт кен 
жылы облыс бойын ша 12 
ықтимал жағдай тіркеліп, 
оның 9 жағдайы зертхана-
лық жолмен нақ тыланды. 
2019 жылы 8 науқастың 
диагнозы зертханалық 
жол  мен нақтыланған бо-
латын. Облыс бойынша 
КонгоҚырым геморрагия
лық қызбасының табиғи 
ошақтарын анықтау мақ-
сатында 2020 жылы 239 
елді мекеннің аумағына 
тотальді түрде зоопараз-
итологиялық зерттеулер 
жүргізілді, оның ішінде 
117сі – қолай сыз елді 
мекендер, – деді Динара 
Жаңабергенова.

Департамент басшы-
сының айтуынша, қауіпті 
кенелердің көктемжаз 
айларында көбеюі та-
заланбаған мал қорала-
рынан болады. Қораларда 
қанша өңдеу жасағанмен, 
қидың, көңнің арасына 
ұялап қалған кенелерден 

сауықтыру мүмкін бол-
майтын көрінеді. Жұмырт
қа салған аналық кене 8 
мыңнан 10 мыңға дейін, 
кейбір түрлері 20 мыңға 
дейін жұмыртқа тастайды 
және аналық кене вирус
пен зақымданған болса, 
ол өз ұрпағына 100% ви-
русты овариалдық жол-
мен береді.

Жиын соңында облыс 
басшысы қала және аудан 
әкімдеріне елді мекен-
дердегі тазалық жұмыс
тарына тікелей жауапты 
екендерін ескертіп, об-
лыстық санитарлықэпи-
демиологиялық бақылау 
департаментіне елді ме-
кендердегі механикалық 
тазалау жұмыстарын қатаң 
бақылауға алуды тапсыр-
ды. Ал, облыстық денсау
лық сақтау басқармасы 
басшысына кене шағумен 
түскен ауруларды емдеу
ге қажетті дәрідәрмек-
тердің қоры жеткіліктілігін 
қамтамасыз етуді жүктеді.

Сақтық шаралары пысықталды

ХАЛЫҚ – ҚАЗЫ, ЕҢБЕК –  ТАРАЗЫ

Қаланың дамуы 
өңірдің өрлеуін 
айқындайды

Қаланың дамуын тілге тиек еткенде үлкен өзгерістер ойға оралады. 
Пандемияға қарамастан облыс орталығында құрылыс қарқыны 
бәсеңдеген жоқ. Экономиканың қай саласында да өрлеу бар. Әлеуметтік 
жүйеде де ізге түскен еңбек түлегенін көрсетіп отыр. Күн тәртібінде келе 
жатқан тұрғындардың өзекті мәселелері тек сөз жүзінде ғана емес, іс 
жүзінде бақылауға алынып, кезең-кезеңімен шешімін табуда. Нәтиже 
айтарлықтай. Қаладағы 408 көшенің жөндеуден өткені, апаттық үйде 
тұрған отбасылардың баспанамен қамтылуы, балаларға арналған ойын 
алаңдарының көптеп салынуы соған дәлел. Мұның барлығы Қызылорда 
қаласының әкімі Нұрлыбек Нәлібаевтың онлайн есепті кездесуінде 
қамтылды. Шараға облыс әкімі Гүлшара Әбдіқалықова желі арқылы 
қосылып, атқарылған жұмыс пен алдағы жоспарлар жайымен танысты.

Мөлдір ҚАЛЫМБЕТ,
«Сыр бойы»Sb 2-бет 

Мемлекет басшысының Жол
дауында көрсетілген осы мін
деттемеден кейін 2020 жылдың 
19 желтоқсанында «Қа зақстан 
Рес публикасының кейбір заң
намалық ак тілеріне аза мат тар
дың құқықтарын қор ғауды және 
сыбайлас жемқорлыққа қарсы 
ісқимылды күшейту мәселелері 
бойынша өзгерістер мен то
лық тырулар енгізу туралы» Заң 
қабылданып, 31 желтоқсанда 
қолданысқа енгізілді. Жаңа Заңға 
сәйкес қылмыстық процестің үш 
буынды моделі қалыптасты. Енді 
полиция қылмысты ашады, оған 
қатысты тұлғаларды анықтайды, 
дәлелдерді жинақтайды және 
бекітеді. 

Прокурор жинақталған дә лел
демелерге тәуелсіз баға беріп, 
азаматтардың құқық тары ның 
бұ зылуына тосқауыл қояды, аза
маттардың қылмыстық процестің 
орбитасына заңсыз тартылуына 
жол бермейді, сотта мемлекеттік 
айыпты қолдайды.

Ал сот органның әрекеттеріне 
түскен шағымдарды қарайды 
және түпкі лікті шешім қабыл
дайды. Аталған қылмыс тық про
цестің үш буынды моделі – аза
мат тардың құқықтарының дер 
кезінде қорға луын қамтамасыз 
етеді және жоға ры халықаралық 
стандарттарға жауап береді. Осы 
орайда жаңа Заң аясында про
куратураның функционалдық 
міндеттері күшейтіліп, қылмыс
тық процестегі негізгі шешімдер 
прокурордың келісімімен және 
бекітуімен қабылдануда.

Енді күдікті деп тану, әрекетін 
саралау, оған өзгерістер мен 
толықтырулар енгізу, тергеп
тексеру мерзімдерін үзу ту
ралы шешімдер прокурордың 
келісімімен ғана жасалады. Про
курор айыптау актісін, бұйрықтық 
іс жүргізуді, теріс қылық хаттама
сын және қылмыстық істі тоқтату 
туралы қаулыны бекітеді. Соны
мен қатар күдіктіге бұлтартпау 
шарасын қолдану мәселесі 
про курордың келісімімен жүр
гізілуде.

Заң жобасының Парламентте 
талқылауы кезіндегі уақытты пай
даланып, облыстық прокуратура 
бірқатар ұйымдастырушылық 

ша раларды жүзеге асырды. 
Облыстық бюджеттен 185 млн 
теңге бөлініп, 216 тергеушінің 
жұмыс орны компьютерлік тех
никамен қамтамасыз етілді. 
Полиция органдарында сотқа 
дейінгі тергептексеру жүргізетін 
жалпы 316 автоматтандырылған 
жұмыс орны 266 қажетті ком
пьютермен қамтылып, 84%ті 
құрады. Нәтижесінде қылмыстық 
іс жүргізудің электронды форма
ты 82%ке жетіп, республикада 
бірінші орынға шықты. 

Облыстық прокуратура мен 
Құқықтық статистика және ар
найы есепке алу комитетінің 
өкілдерінен жұмыс тобы құрыл
ды. Олар төмен тұрған проку
ратураларды аралап, семинар 
сабақтар өткізді, қалыптасқан 
проблемалық мәселелерді ше
шуде тәжірибелік көмектер көр
сетті. Сотқа дейінгі тергептек
серудің бірыңғай тізілімімен 
жұмыс істеу үшін барлық аудан
дарға оптикалық желілер тартыл
ды, техникалық жағынан толық 
қамтамасыз етілді. 

Бүгінгі күнге жаңа Заң аясын
да прокурорлар барлығы 395 
процессуалдық шешімді келісіп 
бекітті және  24 шешімнен бас 
тартты. 31 желтоқсаннан бас
тап Заң бойынша ешқандай 
техникалық, теориялық немесе 
практикалық мәселелер туын
дап жатқан жоқ. Облыстық 
құқық қорғау органдары және 
соттармен бірлесіп, осы Заңды 
қолданысқа енгізіп, басшылыққа 
алуға мүмкіндіктер жеткілікті.

Жаңа Заң қабылданған сәт 
тен көп ұзамайақ Сенат де
путат тарымен кездесіп, пікір 
ал мастық. Түпкілікті мақсаты, 
бе рер нәтижесі және азамат
тар құқығын барынша қорғауға 
қыз мет ететіндігі жанжақты ай
тылып, қызу талқыланды. Қазір 
облыстық прокуратура орган
дары жаңа Заңның мүлтіксіз 
сақталуына бағытталған барлық 
ісшараларды тиісті деңгейде 
атқаруда.

Т.ӘЛІБАЕВ,
облыс прокурорының 

бірінші орынбасары 

Жаңа қаулы 
таныстырылды

Облыстың Бас мемлекеттік санитариялық 
дәрігерінің жаңа қаулысы шықты. Басты 
жаңалық: ауылдық  жерлерде жұма намазын 
оқуға рұқсат берілді. Бірақ адам саны 150-ден 
аспауы қажет. Бұл туралы өңірлік коммуни-
кациялар қызметінде өткен брифингте облыс 
бойынша санитариялық-эпидемиологиялық 
бақылау департаментінің басшысы Динара 
Жаңабергенова баяндады.

Ал мешіттерде жұма намазынан басқа ұжым дық 
құлшылық етуге болады. Мешіттің толымдылығы 
30 проценттен аспауы тиіс. Сондайақ, білім беру 
ұйымдарындағы асхана қызметіне рұқсат берілді. 

– Білім беру ұйымдарындағы контингенті 300 
оқу шыға дейін қалалық және ауылдық дәстүрлі фор
матта оқитын мектептер, 15 сыныптарды қоса алғанда, 
оқу бітіретін 9, 11 (12) сыныптардағы оқушылар, 
кол ледждер мен жоғары оқу орындарының І курс 
студенттері үшін қоғамдық тамақтану нысандарының 
қызметіне рұқсат етілді. Басты талап тамақтану ор
нында келушілер саны 30 проценттен аспауы тиіс. 
Арақашықтық, бетперде талап етіледі, – деді депар
тамент басшысы. 

Айта кету керек, қазір облыс «жасыл» аймақта. 
Карантин талаптары кезеңкезеңімен жеңілдетілуде. 
Алайда, халыққа қызмет көрсету, қоғамдық орын
дардағы, кәсіпкерлік нысандарындағы карантин 
талаптарының сақталуы мониторингтік топтардың 
бақылауында болады. Жыл басынан бері 831 нысанға 
тексеріс жүргізіліп, 31 карантин талабын бұзу дерегі 
анықталған. 

«СБ» ақпарат

«Халық денсаулығы және денсаулық сақтау жүйесі 
туралы» Қазақстан Рес публикасының 2020 жылғы 7 шіл
дедегі Кодексінің 104бабының 2тар  мақшасына сәйкес 
Қызылорда об лысы халқы арасында COVID19  ко ро
навирустық инфекциясы (бұдан әрі – COVID19) таралуының 
алдын алу мақ сатында ҚАУЛЫ ЕТЕМІН: 

1. Қызылорда облысының Бас мемлекеттік санитариялық 
дәріге рінің 2021 жылғы 05 қаңтардағы «Қы зылорда облысы 
бойынша шектеу, оның ішінде карантиндік шаралары ту
ралы» №1 Қаулысына келесі өзгеріс пен толықтыру енгі
зілсін:

1) Қаулының 3тармағы мынадай мазмұндағы 3тар
мақшамен толық тырылсын:

«3) Қазақстан Республикасының Бас мемлекеттік са
нитариялық дәрігерінің 2020 жылғы 25 желтоқсандағы «Қа
зақстан Республикасының халқы ара сында коронавирустық 
инфекция ау руының алдын алу жөніндегі шара ларды одан 
әрі күшейту туралы» №67 Қаулысының 46қосымшасы, 

сондайақ Қазақстан Республикасының Денсау лық сақтау 
министрлігінің 2017 жылғы 16 тамыздағы №611 бұйрығымен 
бе кітілген санитариялық қағидалардың және 2020 жылғы 
28 тамыздағы ен гізілген толықтырулардың талаптарына 
сәйкес, күшейтілген санитариялықде зинфекциялық және 
бетперде режимін, келушілер арасындағы әлеуметтік қа
шықтықты сақтау және асханаларды тамақтану залының 
отыратын орын дарының жобалық қуатының 30%нан 
аспайтын толтыру шартымен білім беру ұйымдарындағы 
контингенті 300 оқушыға дейін қалалық және ауыл дық 
дәстүрлі форматта оқитын мек тептер, 1ден 5ші сыныпты 
қоса ал ғанда кезекші сыныптарда, оқу біті ретін 9, 11 (12) 
сыныптардағы оқу шылар, колледждер мен жоғары оқу 
орындарының І курс студенттері үшін қоғамдық тамақтану 
объектілерінің қызметіне  рұқсат етуді.»;

2) Қаулыға 4қосымшада  «Әлеу меттікэкономикалық 
объектілердің жұмысын шектеу өлшем шарттары» мынадай 
жаңа редакцияда жазылсын:

БРИФИНГ «ҚАЗАҚСТАН РЕСПУБЛИКАСЫНЫҢ ДЕНСАУЛЫҚ  САҚТАУ МИНИСТРЛІГІ  САНИТАРИЯЛЫҚ-ЭПИДЕМИЯЛОГИЯЛЫҚ 
БАҚЫЛАУ КОМИТЕТІ ҚЫЗЫЛОРДА ОБЛЫСЫНЫҢ САНИТАРИЯЛЫҚ-ЭПИДЕМИОЛОГИЯЛЫҚ БАҚЫЛАУ 

ДЕПАРТАМЕНТІ» РЕСПУБЛИКАЛЫҚ МЕМЛЕКЕТТІК МЕКЕМЕСІНІҢ ҚАУЛЫСЫ
 
  9 ақпан 2021 жыл  №2 Қызылорда қаласы

Қызылорда облысының Бас мемлекеттік санитариялық дәрігерінің 05 қаңтар 
2021 жылғы «Қызылорда облысы бойынша  шектеу, оның ішінде карантиндік 

шаралары туралы» №1 қаулысына өзгеріс пен толықтыру енгізу туралы

№ Объектілер/
салалар Қызыл аймақ Сары аймақ Жасыл аймақ

22 Діни 
объектілер

√
ұжымдық іс
шараларды 

өткізбей

√
ұжымдық іс
шараларды 

өткізбей

+ 
Мешіттерде толымдылығы 30%ға дейін, бірақ 100 адамнан 
аспаған кезде (бес намаз) ұжымдық құдайға құлшылық етуге 

рұқсат етілген.
  Сыйымдылығы 150 адамға дейін, толымдылығы 25%дан 

аспайтын мешіттерде,  ауылдық жерлерде ғана жұма намазына 
рұқсат етілген.

2. Осы Қаулының орындалуын бақылауды өзіме қалдырамын.
3. Осы Қаулы қол қойылған күннен бастап күшіне енеді.

Қызылорда облысының Бас мемлекеттік санитариялық дәрігері       Д. Жанабергенова

COVID-19: 
Әлем кеселмен 
қалай күресуде?

10 ақпан күні әлемде коронавирустың  
107450465 жағдайы тіркелді. Бір тәуліктің 
ішінде ауру жұқтырғандар саны  180920 
адамға көбейіп отыр. Кеселден қайтыс 
болғандар саны 2352411 адамға жетті, 
79538390 адам толық жазылған. Әлем 
бойынша коронавирус ең көп тіркелген 
елдердің үштігі – Америка Құрама Штат-
тары (27,2 млн-ға жуық), Үндістан (10,9 
млн-ға жуық) және Бразилия (шамамен 
9,6 млн адам). Ресей бұл тізімде төртінші 
орында тұр. 

Мұнда коронавирусты тәулік ішінде жұқтыр
ғандар саны 17 қазаннан бері алғаш рет 15 мың 
адамнан аз болды. Вирус жұқтырғандардың 
жалпы саны 4012710 адамға жетті. Қазір 
418115 адам ем қабылдап жатыр. Елде ауру 
жұқтыру деңгейі төмендеп келеді.

Ұлыбританияда COVID19ды 4 миллионға 
жуық адам жұқтырған. Қайтыс болғандар саны 
бойынша ел бесінші орында – 112 мыңнан 
астам адам. Британдықтар Еуропадағы ең на
шар көрсеткішке ие, ел локдаун режимінде 
өмір сүруді жалғастыруда. Дүкендердің 
көпшілігі жабық, оқушылар қашықтан оқып жа
тыр, мейрамханалар және кафелер тек өзімен 
алып кету режимінде жұмыс істеп тұр. 

Ирландия үкіметі бұрынсоңды болмаған 
қадам жасады, Солтүстік Ирландия тұрғын
дарына себепсіз үйден шығуға тыйым салды. 
Ережені бұзушыларға дүйсенбіден бастап 100 
еуро айыппұл салынады. Ирландия үкіметі 
ел аумағында эпидемиологиялық қауіптің 
бесінші (ең жоғары) деңгейін жариялады және 
пандемия басталғаннан бергі ең қатаң каран
тин енгізді. Атап айтқанда, ирландиялықтарға 
үйінен 5 шақырымнан астам қашықтыққа ұзап 
шығуға тыйым салынды. 

Дүйсенбіден бастап Франция мектептерінің 
оқушыларына қолдан жасалған бетперделерді 
тағуға тыйым салынды. Бұдан былай мектепке 
тек медициналық маскалармен келуге рұқсат 
етіледі. Сонымен қатар, Франция билігі барлық 
саланың қызметкерлеріне асхана мен кафе
ге бармайақ жұмыс орнында түскі ас ішуге 
мүмкіндік беру үшін еңбек заңнамасын қайта 
қарауға кірісті. 

Австрияда мұражайлар, хайуанаттар бағы 
мен дүкендер ашыла бастады, бірақ бір уақытта 
келушілер санына шектеулер енгізілді. Шаш
тараздар мен сұлулық салондары жұмысқа 
қайта оралды, бірақ келушілерден COVID19 
сынамасының теріс нәтижесі көрсетілген 
анық тама талап етіледі. Бетперде тағу барлық 
қо ғамдық орындарда міндетті және бұл бір 
реттік медициналық бетперде емес, сүзгісі 
бар күрделі дизайндағы маскалар болуы ке
рек. Мей рамханалар мен қонақ үйлер әлі де 
жабық. 

Оңтүстік Корея астанасында індеттің 
белгілері бар итмысықтарды коронавирусқа 
тестілеу науқаны басталғаны туралы хабарлан
ды. Сеул билігі үй жануарларына адамдарға 
қойылған ережелердің қолданылуы керек деп 
санайды: үй жануарларын серуендету кезінде 
иелері олардың басқа жануарлар арасындағы 
екі метр қашықтықтың сақталуын қадағалап, 
тест оң нәтижелі болған жағдайда екі аптаға 
толығымен оқшаулануы керек.

Қытайда жыл басталғалы 8 ақпанда алғаш 
рет бірдебір адам коронавирус инфекциясын 
жұқтырмаған. Бұл туралы дүйсенбі күні ҚХР 
Гигиена және денсаулық сақтау мәселелері 
бойынша мемлекеттік комитеті мәлімдеді. 
Қытай үкіметі симптомсыз тасымалдаушылар
ды жалпы статистикаға қоспайды және бөлек 
бағанда көрсетеді. 

Facebook компаниясы коронавирусқа 
қар сы вакцина туралы жалған ақпаратты 
тара туға байланысты жаңа ережені енгізу 
жө нінде шешім қабылдады. Енді вакцина ту
ралы теріс фактілерден тұратын кез келген 
ақпарат Facebook және Instagram әлеуметтік 
желілерінен өшіріледі. 

Дүйсенбі күні компания «вакцина» сөзімен 
қатар қолданылып, теріс ақпарат ретінде есеп
телетін сөздер тізімін жаңартты. Тізім «улан
дырғыш», «зиян», сондайақ «аутизмнің дамуы
на септігін тигізеді» деген сияқты сөздермен 
толықты. Компания вирус туралы жалған 
ақпаратпен ақпан айының басынан бері күрес 
жүргізе бастаған. COVID19 қарсы вакцинаның 
«адам өлтіре алатын» немесе «денсаулыққа 
күрделі зиян келтіре алатын», «аутизмнің не
месе бедеуліктің дамуына септігін тигізе 
алатыны», «РНКны адамды маймылға дейін 
өзгерте алатындай өзгертетіні» сияқты мә
тіндерден тұратын посттардың Facebook желі
сінің барлық платформаларынан жойылатыны 
туралы хабарланып отыр. 

Сондайақ «екпе салдырғаннан гөрі, ви
руспен ауырып шыққан әлдеқайда қауіпсіз» 
және «екпе адамдардардың кей топтары үшін 
қауіпті екені» жайлы теріс ақпарат жойыла
ды. Сайттан вакцина әзірлеу және олардың 
тиімділігі туралы фейк мәліметтер алынып 
тасталады. Компания жалған ақпарат ретінде 
есептелетін сөздер тізімін жасамас бұрын, 
ДДСҰ және денсаулық сақтау сала сындағы 
тағы басқа алдыңғы қатарлы ұйым дармен 
әңгіме жүргізілгені туралы хабар ланғанын 
атап өтті.

«СБ» ақпарат

Экономикалық ынтымақтастық және даму ұйымы елдерінің 
тәжірибесі бойынша қылмыспен күрес саласын жаңғыртқан 
жөн. Бізге азаматтардың құқығын заманауи тұрғыдан қорғауды 
қамтамасыз ететін және жоғары халықаралық талаптарға жауап 
беретін үлгі керек. Қазақстанда өкілеттіліктердің ара жігі нақты 
ажыратылған үш буынды модель құру керек деп санаймын. 

ПРЕЗИДЕНТ ЖОЛДАУЫНАН

ҮШ 
БУЫНДЫ 
МОДЕЛЬ

Мәліметке сүйенсек, өткен 
жылдың басында қала бюджеті 
69 млрд теңге көлемінде бекі
тілген. Жыл қорытындысымен 94 
млрд теңгеге жетіп отыр. Өнер
кәсіп өнімдерінің көлемі – 480 
млрд теңге, осыған қарап негізгі 
капиталға салынған инвести ция
ның артқанын байқауға болады. 

– Кәсіпкерлерді қолдау – көр
кеюді қолдау. Бұл салада маңызды 
бастамалар жүзеге асуда. Бүгінде 
облыста нақты жұмыс жасап тұрған 
кәсіпкерлік субъектілері бойынша 
Қызылорда қаласының үлесі 48 
процентке жетті. «Индус триялық
инновациялық дамытудың 2020
2025» бағдарламасы аясында 
қалада жалпы құны  67 млрд 600 
млн теңгені құрайтын 8 жоба іске 
асуда. Олар толық іске қосылғанда 
1000нан астам қызылордалық 
жұмыспен қамтылатын болады. 
«Бизнестің жол картасы» негізін
де жалпы құны 6 млрд 500 млн 
теңгені құрайтын 161 жоба қар
жыландырылып, 30 тұрғын 57 млн 
теңгеге қайтарымсыз мемлекеттік 
грант алды. Ел қуатты болмай, бақ 
тұрақты болмайды. «Қарапайым 
заттар экономикасын дамыту», 
«Нәтижелі жұмыспен қамтуды 
және жаппай кәсіпкерлікті да
мыту» бағдарламалары бойынша 
да қарқын бар. Халықтың әл
ауқатын арттырып, экономиканы 
дамытуға бағытталған шаралар 
алдағы уақытта да жалғасады, – 
деді Нұрлыбек Машбекұлы. 

Тұрғындарды баспанамен 
қамту мәселесі ерекше атап 
өтілді. Бұл ретте жыл көлемінде 
мыңнан аса қызылордалықтың 
баспана бақытына кенелгені 
айтылды. Қалада кейінгі жылдары 
жаңадан тұрғын аудандар бой 
көтеріп, 194 көпқабатты тұрғын үй 

пайдалануға берілген. Бүгінде 
38 үйдің құрылысы жүргізілуде. 
Бұдан бөлек, Сырдария өзенінің 
сол жағалауынан апаттық үйлер
де тұратын отбасылар үшін 50 
пәтерлік  тұрғын үй құрылысын 
жүргізуге қаржы қаралды. Қаланың 
инженерліккоммуникациялық 
инфрақұрылымын дамыту да бас
ты назарда. «Өңірлерді дамыту» 
бағдарламасы аясында өткен 
жылы 2 млрд 35 млн теңгеге 
37 көпқабатты тұрғын үй қайта 
жаңғыртудан өткен. 

– Жолкөлік инфрақұрылымын 
дамытуда жаңа жобалар жүзеге 
асты. Республикалық және жер
гілікті бюджеттен бөлінген қар
жыға 408 көшеге ағымдағы, ор
таша және күрделі жөндеу жұ
мыстары жүргізілді. Бұдан бөлек, 
Ғ.Мұратбаев көшесіндегі көпір 
мен «Батыс  ЕуропаБатыс Қытай» 
күре жолын жалғайтын ұзындығы 
5 шақырымға созылған жол құ
рылысы жүргізіліп, пайдалануға 
берілді. Аталған магистральді 
автодәлізбен қосуға 640 млн 
теңгеге «Шіркейлі» каналы ар
қылы өтетін көпір салынып, қа зіргі 
таңда ел игілігіне қызмет жасауда. 
70 дана жаңа аялдама орнатылды, 
68 көшеге тротуар салынды, – деді 
қала әкімі. 

Бұқаралық спортты дамытудың 
алғышарттарының бірі – спорттық 
ғимараттарға қолжетімділік. 
Бұл тұрғыда қалада өткен жылы 
Бір қазан елді мекені, Ақсуат, 
Ақжарма, Қосшыңырау ауылдық 
округтерінде дене шынықтыру 
алаңдарына спорттық алаңдар 
салынып, пайдалануға берілген.  
«Жұмыспен қамтудың Жол кар
тасы» аясында 4 облыстық спорт 
мектебі жөндеуден өтіп, «Ло
ко мотив» стадионының фут бол 
алаңына қайта жаңғырту жұмыс
тары мен байдарка есу базасының 

құрылысы жүргізілді. Ең бастысы, 
көппәтерлі тұрғын үй аулаларына 
3 стритбол және 45 ойын алаңы 
салынған. Бұл шаралар бұқаралық 
спортқа деген бетбұрысты күшей
тіп, сергек жандардың қатарын 
көбейтері анық. 

Алдағы жоспар да айқын. Биыл 
көгалдағы хоккей алаңы, Тасбөгет 
кентінде денешынықтырусауық
тыру кешендері салынады. Әлеу
меттік қызметтер көрсету орта
лығы, полиция бөлімшесінің әкім
шілік ғимараты қайта жаңғыртудан 
өтеді. Қосшыңырау, Талсуат ауыл
дық округтерінің инженерлік 
инфрақұрылымын дамыту да на
зарда. Қала әкімі Ғ.Мұратбаев
Бейбарыс сұлтан көшелерінде 
ор наласқан көпірлер аралығында 
2 шақырымды құрайтын сол жаға
лаудағы магистраль жалғасы ның 
құрылысы басталып, жыл аяғына 
дейін пайдалануға берілетінін ха
барлады.

– Бейбарыс сұлтан көшесіндегі 
көпірден Эдельвейс саяжайы ар
қылы Тұңғыш Президент саябағына 
дейінгі аралықты қамтитын жолды 
салуға 395 млн теңге бөлініп, 
жұмыс жуық арада басталады. 
Тәуелсіздік даңғылының жалғасы 
саналатын 95 процент жұмыстары 
біткен Қызылжарма каналына де
йінгі магистральді аяқтауға 294 
млн теңге бөлінді. Бұл жол сәуір 
айында пайдалануға беріледі. 
Сонымен қатар облыстық «Жастар 
ресурстық орталығынан» бастау 
алатын жалпы ұзындығы 3,4 ша
қырымды құрайтын жолды Шір
кейлі каналына баратын негізгі 
көшемен байланыстыруға  облыс
тық бюджеттен 1,5 млрд теңге 
бөлініп, құрылысы осы жылы 
аяқталады. Сол жағалаудағы бас 
көше мен «Батыс ЕуропаБа тыс 
Қытай» автодәлізін байла ныс
тыратын құны 4 млрд 274 млн 
теңге болатын көлік айры ғының 
құрылысын  «Базис» кор порациясы 
бастады, – деп сабақ тады қала 
әкімі.

Сондайақ, әлемді шарпыған 
пандемия кезінде бір жағадан бас, 
бір жеңнен қол шығарған барлық 
қала тұрғындарына, дәрігерлерге, 
жомарт жүректі азаматтарға, кә
сіпкерлерге қала әкімдігі атынан 
шынайы ризашылығын білдірді. 

Есепті жиын тікелей эфирден 
көрсетілді, мұнда тұрғындардың 
сауалы ескерусіз қалмады. Ер
кін форматта өткен онлайн кез
де суде жанжақты, ашық пікір
лер қамтылды. Мәселен, Зәуре 
Өмірзақова есімді Титов қыста
ғының тұрғыны көшені жарық тан
дыруға қатысты, «Шанхай» ша ғын 
ауданының тұрғыны Кен жегүл 
Махамбетова Ғарышкер кө ше
сінің жөндеуден өтуіне қа тысты 
ұсынысын айтты. «Бәй терек» шағын 
ауданының тұр ғыны, көпбалалы 
ана Гүлзира Сүлейменова ерекше 
қажеттілігі бар балаларға бала
бақша ашу мәселесін қозғады. Қала 
әкімі барлық қойылған сауал мен 
көтерілген мәселелердің на зардан 
тыс қалмайтынын жеткізді. 

Кездесуді облыс әкімі  Гүлшара 
 Әбдіқалықова қорытындылап, ау
қымды істерге оң баға берді.

Қаланың дамуы өңірдің 
өрлеуін айқындайды

Облыстық жердiң пайдаланылуы мен қор
ғалуын бақылау басқармасы еліміздің жер заң
намасын бұзудың iс жүзiнде жойылуына, мем
лекеттiк органдардың, кәсiпорындардың, жеке 
және заңды тұлғалардың жер учаскелерiн ныса
налы мақсатына сәйкес пайдаланудың белгi
ленген режимiн сақтауына, жер учаскелерiн өз 
бетiнше иеленiп алуға жол бермеуге мемлекеттiк 
бақылауды ұйымдастырады және жүргiзедi. Был
тыр облыс көлемінде жүргізілген 93 бақылау 
шарасымен жалпы көлемі 50,28 гектар жер 
учаскелері қамтылып,  нәтижесінде көлемі 45,92 
гектар жер учаскелерінде 74 заң бұзушылық дерек 
анықталды. Орын алған құқық бұзушылықтарға 
«Әкімшілік құқық бұзушылық туралы» кодексінде 
көзделген баптармен 29 дерек бойынша 5 млн 
149 мың теңге айыппұл, 3 дерек бойынша ескер
ту түрінде әкімшілік жаза қолданылса, 42 дерек 
бойынша заң бұзушылықты жою туралы нұсқама 
берілді.

Сонымен қатар, заң бұзушылықтарға жол бер
ген тұлғаларға нұсқамалар негізінде мем лекеттік 
кірістер органдары жер салығының мөлшерін он 
есеге дейін жоғарылатуы нәти жесінде жердің ны
саналы мақсатын кәсіп керлік мақсатқа ауыстыруы 
арқылы және нұс қама талаптарын орындамаған 
тұлғаларға соттар қолданған әкімшілік жаза
лау шараларына қосымша 11 млн 70 мың теңге 
экономикалық шара қолданылды. 

Жер учаскелерін мақсаты бойынша пайдалан
баған (игермеген) жер пайдаланушылар мен мен
шік иелерінен  көлемі 11793,5 гектар болатын 
ауыл шаруашылығы мақ сатындағы 49 жер учас
кесі мемлекет мен шігіне қайтарылды.

Жер – халқымыздың басты байлығы, оны 
барынша тиімді пайдалану қашанда күн тәрті
бінен түскен емес. Бұл – шаруашылық жүргізуші 
тұлғалардың ғана емес, келешек ұрпақ үшін де 
халқымыздың ортақ мүддесі жолында баршаға 
жүктеліп отырған үлкен міндет. Осы орайда, жер 
учаскелерін жерге құқық белгiлейтiн құжаттар 
берiлгеннен кейін және міндетті түрде нысана
лы мақсатына сәйкес пайдалануға аса мән беру 
қажеттігін облыс жұртшылығының назарына 
жеткізгіміз келеді.

Р.БАЙМАХАНОВ,
облыстық жердің пайдаланылуы мен 
қорғалуын бақылау басқармасының 

бөлім басшысы 

Жер мақсатты 
пайдаланылуы 

керек

ӘКЕ
1973 жылы Қармақшы ауданы «Жаңақала» 

совхозының №185 орта мектебін бітіріп, әр отбасын
да той болып жатқан уақыт. Елдегі қалыптасқан дәстүр 
бойынша ауыл активтері мен мектеп директоры, мұ
ғалімдерін қоса шақырып бір мал сойып қонақасы 
беріледі. Апам мен үлкен ағайым Серік – Сәкеңнің 
дайындығы да тамаша екенін білемін. Ол кісі – Алма
тыдан оқуын бітіріп келген, ауылдағы ауа райын 
бақылайтын мекеменің бастығы. Бірақ...

Біздің үй – «Қожекеңнің үйі». Әкеміз Нұрмаханды 
ел «Қожеке» деп атайды. Ол кісі қуанса да, ренжісе 
де «Жау қырылып қалды ғой!» деп отыратын жан еді. 
Келген қонақтарға арақшарап қойылуы керек болып 
тұр. Бұл кісіге ондай әңгіме айтылуы мүмкін емес. Ол 
замандағы біржар ішкен кісілер «Қожекең келе жа
тыр»  деп келесі көшемен айналып кетеді. Апам мен 
Сәкең маған «өзің айтып түсіндір» деп отыр. 

Осы уақытқа дейін тек әкеміздің қонақтарын күтіп, 
қолына су құйып, ұлағатты сөзін еститінбіз. Мейман
дарды жайғап болған соң, соңыра шәй үстінде «Ба
лам, қонақтарың жақсы атқарылды. «Жақсының малы 
жиында күйеді, жаманның малы үйінде күйеді» деген, 
малың семіз шықты» деп отырар еді. Мына қонақтың 
жөні бөлек болып тұр. Жұрттан қалуға тағы болмайды. 

Түн жарымындағы құптан намазынан соң төсегін 
салып, дәрет суын дайындап, үйреншікті өзіме тиесілі 
істерімді бітіріп, әкеме қарсы шарта жүгініп отыр
дым. Жайнамазының үстінде таспиқ тартқанда ол кісі 
басқа әлемде жүргендей көрінетін маған. Ұзақ уақыт 
үнсіздікте болатын. Кіпкішкене қара шал. Бүкіл ел 
алақанына салып сыйлайды. Сәлден соң еңсесін 
көтеріп, қарсы алдындағы маған қарап «Жау қырылып 
қалған екен ғой, балам, демала берсең болады» деді. 
Сол сәтті пайдаланып:

– Әке, сізбен ақылдасатын шаруамыз бар еді, – 
деп қалдым. Ол кісі қайтадан таспиқ санап кетті. Бірақ 
естіді. Есік ашық, келесі бөлмеде апам мен Сәкең отыр. 
Сәлден соң:

– Иә, балам тыңдап отырмын, – деп, маған наза
рын сала қарады. Қой көзді, қызылы көп терең де өткір 
еді. Денем ұйып, бетім дуылдап кетті. Сол арақты өзім 
ішетіндей ішімнен үрей билеп, орнымнан тұрып кете 
жаздадым. Бір қарасам, ол кісі жанарын төмен салып, 
таспиғын санап отыр екен. Біздікі дұрыс емес. Әкеме 
өтірік айтайық деп отырмыз. Бұл үйде олар келсе, арақ 
ішіледі. Сосын... Оны ойлағанда жүрегім тасырлап ат
тай шапты. Біреу «Қожеке, балаларыңыз солай жа
сапты» десе ше? Бар аузыма түскен сөз – «Әке, қонақ 
шақырайық деп едік» дегенді зорға айттым.

– Ә, болсын, балам! Болсын! Шешелеріңнің «қара 
азығы» мол, малың семіз, – деп, қоштай жөнелді. «Қара 
азық» деп біздің ел бидай, ұн, күріш, т.б. дақылдарды 
айтады. Бізге керегі  – «басқа дақыл». Оны қалай ай
тамыз?

– Әке, қонақтар – ауыл белсенділері мен мектеп 
мұғалімдері. Отыз шақты адам. Қаладан қонақтарға 
тәтті сусын, олпұл алдырады екенбіз... Жұрт солай 
істеп жатыр. Соны айтып тоқтадым. Болды. Енді ештеңе 
демеймін. Әрі бүлінеді. 

Әкем үнсіз қалды. Маған бейне тас болып қатып 
қалғандай көрінді. Енді бір қараса, шыдамаймынау 
деп отырмын. Әкеме деген ықыласым осы уақытқа 
дейін адал, сол кісінің айтқанымен жүріп келіп едім. 
Енді не болдық? Ойым астанкестең. Әкемді аяп кеттім. 
«Қожекеқожекемен» жүрген бұл кісі өмірінде ко
ньяк, шампан, арақ дегендерді естіп те көрмеген жан. 
«Малың семіз, азық дайын» деген ақ көңілімен отыр. 
Үнсіздік. Уақыт өтпей қалды. Әлдебір уақытта әкем 
жанарын тіктеп маған қарады. Өзім де еңсемді түзеп, 
жауабын күттім.

– Болсын, балам! – деп, басын изеп таспиғын тар
тып, отырып қалды. Өзі қонақтарын шақырарда: «Ба
лам, төріңді түгендедің бе? Ақсақалдар толық хабар
ланды ма?» дейтін еді. Шақырылатын қонақтардың 
ішінде бұл кісінің бірдебір шалы аталмады. Содан соң 
барып:

– Солай, айналайын! – деп, терең күрсініп:
– Санаулы қонақ, сатулы шәйдің заманы ғой, ба

лам! Маған аткөлігімді дайында, ертең «Қараққа» Ай
туар ағаңның үйіне барып қайтайын. Сол жақта үштөрт 
күн боламын. Шәртімбай ағаң мен НұрбайНұрекеңе 
айтарсың, балам. Бірге болсын – деп, тапсырма берді.

Ертеңіне үш шал батар күннің астына қарай 
қатарласып, маған ту сыртын беріп, аттарымен жортып 
кетіп бара жатқанда бұлардан соң өзімнің жат ортада 
жетім қалатынымды түсіндім...

ӘЗІЛ
Жарықтық, әкеміз Нұрмахан қожа әзіл, 

қалжың дегенді түсінбейақ кетті. Бәлки, 
түсінгісі де келмедіау...

1973 жыл. Мектепті бітірген соң ауыл 
ақсақалдарынан бір мал сойып бата ала
тын кәдеміз бар. Кезек біздің үйде. Ауыл 
ақсақалдарын түгел шақырып, шәйсуын беріп 
болып, үлкен асқа үзіліс жасап, кісілер намаз 
оқуға ыңғайланып, дәрет алуға сыртқа шығып 
жатыр. Әкем де сол кісілерге ілесті. Сол кезде 
әңгімені Құлыс Әжібай нағашым алдыау! Ол 
кісінің отырған жері ойрантопыр күлкі. Сөзіне 
сүйеу болып Жанай ақсақал қосылды. Бұл екі 
кісі отырған жер – мерекедуман. Өзім де 
олардың әңгімесін тез жаттаймын, ел ішіндегі 
ұтқыр сөз, әзіл әңгімеге жүйрік.

Жанай ақсақал:
– Әй, Әжібай! Осы қожа – сенің жездең. 

Ішің жарылып бара жатса, қазір келгесін әзіл 
айтып көрсей. Не дер екен? Тыңдайық, – деді.

Онда Әжекең:
– Әй, әй... Жәке! Мені қанды ауызға итер

мелеме! Қожаға әзіл айтып өле алмай жүрмін 
бе?! Өзің айт! – деп жатыр. «Осы кісілер бір
деңені бүлдіріп алмаса нетті» деп отырмын. 
Сырттағылар да ішке кіріп жайғасты. Төрде 
– Сәт молла, Молдабай молла, Машарап мол
ла бастаған үлкендер. Әкем ортасында тас
пиғын тартып бар екені, жоқ екені белгісіз 
әде тімен өзіменөзі отыр. Ол келгеннен баға
нағы әңгімелер тыйылып, тыныштық орнады. 
Жағалай қолға су құя бастадым.

Әкем сол кісілерге тоқтау салып, айтайтпа 
деп жатқан кезін көрген емеспін, әдебі солай 
қалыптасқан.

Сол әдепті бұзып Әжекең:
– Оу, Қожеке! – деп, дауыстауы сол еді, 

қапыл отырған әкем:
– «Жау, қырылып қалды ғой!» – деп, аузына 

бірінші түсетін үйреншікті сөзін айтып, шошып 
кетті. Оған жұрт күліп жатыр. Әкемнің онымен 
де шаруасы жоқ, бар зейінін Әжекеңе бұрып:

– Ләббай, Әжеке, тыңдап отырмын! – деді.
– Аа, тыңдасаңыз, сізге сұрағымыз бар? Ел 

болғасын құдажекжат, нағашыжиен, жезделі
балдызды туыстығымыз болады. Ортамызда 
әзілқалжың сөзіміз бірге жүреді. Оны айтай
ын десек, үлкен кісілер «Қожекеңнің алдында 
әзіл айтпаңдар» деп тоқтау салып қойды. Біздің 
ішіміз жарылып бара жатыр. Бұның риуаяты 
қалай болады? Соны білгіміз келеді? – деп 
тоқтады.

Әкем сұрақты толық түсініп, еңсесін кө
теріп жайланыңқырап отырып, таспиғын тар
тып үндемей қалды. Бұл кісінің кәдесі сол, 
жедеғабыл жауап бермейтінді. Әлден соң 
уақытта:

– Әжеке! – деді.
Жұрт та барлық назарын әкемізге аударды.
– Иә, Қожеке, тыңдап отырмын. Айта 

беріңіз, – деді Әжекең.
– Айтса. «Ә» дегеннен кейін «зіл» деген 

сөз тұрау! Сол сөз, адамның басына кемдік 
әкеледі. Айтқан әзілге сыпайының сырты риза 
болғанымен, «зілі» ішінде қалады. Сол зіл 
налаға айналса, ұрпағыңа кесірі тиеді. Наланың 
түбі қарғысқа ұшыратады.

«Біреудің наласынан, қарғысынан сақта» 
дей тініміз сол. «Әзіл апат келтіреді» деп, атам 
қазақ соны айтса керек. Олай болса әзіл, қала
байқалжың әңгіме жасы келген адамға жара
сымсыз, шайтанның желігі болып шығады ғой. 
Біз білген жер, Әжеке осылай. Ақиқатын Алла 
біледі! – деп, тоқтады. Жұрт ойланып қалды.

Әжібай нағашым сылқылдап күліп:
– Ой, жарықтық, Қожекемай! Жанай 

екеуміздің ермегімізді де құрттыңызау! – деп, 
жастығына шынтақтап жантая кетті. Жезделі
балдызды екі кісінің әңгімесі осылай аяқталды.

Ақ күмістей ұзын сұлу сақалын саусағымен 
салалап, Сәт молла құрдастарына:

– Екеуіңіздің де сыбағаңыз толық болды
ау! – деп, қолын жууға оңтайланды. 

Соңғы адам ның қолына су құйып болғанша, 
осы әңгімені ойға олжа қылып алып шықтым.

Еділ мен Жайық – екі өзен,
Ернеуің алтын, суың бал.
Ерлерге сая болғандүр,
Еділден шыққан шығатал.
Егеулі найза, ақ сауыт
Арғымақ еді жиған мал,
Алты Алаштың баласы,
Бірің – құйрық, бірің – жал!
Құранды ерге қағылған,
Айрықты алтын шегедей,
Еділге салса ендеген,
Едіге соққан кемедей.
Орда көшіп, нар шөккен,
Орын едің телегей,
Саумысың ерлер саламат,
Сөйлейін сөзді көнедей.
Еділ мен Жайық – екі су,
Теңізге құяр саласын.
Алтайдан шыққан айдарлы,
Түркінің алты Алашын!
Тұлпар мініп, ту алған,
Болаттан құйып тағасын,
Алтыннан жебе жондырып,
Күміспен орап жығасын.
Құрыштан құйған ақберен
Тайтұяқ жетпес бағасын,
Орманды жұртты ойрандап,
Өртеген ағаш қаласын.
«Ата қоныс – елім!» деп,
Тұтам жерге қан беріп,
«Қасиетті мекен!» деп,
Қарыс жерге жан беріп.
Байрақты тудың түбінде,
Айтылған сертке шаң беріп,
Еділден әрі үңілдің,
Қоңыраулы найза, ханға еріп.
Аламанға өңгеріп,

Алдына дабыл ұрғызып,
Ала байрақ ту алып
Жібектен шатыр құрғызып.
Хан кеңесін шақыртып,
Бидің мойнын бұрғызып,
Келелі кеңес кең толғап,
Алтыннан Орда тұрғызып.
Аштырханға ту байлап,
Ен жайладың даласын.
Дабылыңа тік тұрған,
Қырымның қырық қаласын.
Темір қақпа Дербент пен,
Күмбезді Қазан арасын,
Қылышын қанға суарып,
Дертінің жазған жарасын.
Өрлікті бермей өлісіп,
Жау бетіне шеп құрып.
Қанды көбік жұтынып,
Жүрекке кілкіп, кек тұнып.
Қылша мойнын талша үзіп,
Қаншама арман кетті үміт.
Қазығынан айналып
Өзіңде қалды текті жұрт!
Еділ мен Жайық – екі өзен,
Судың бойын жағалап.
Ер басына күн туып,
Ақ шағылды паналап,
Тас тұяғын керітіп,
Көбесін сөгіп қазанат.
Қайрақты құмда қан жұтып,
Қалғанды небір азамат.
Қолдаудан өтіп ақ найза,
Қойныңа қаның құйылмай,
Қақыратыпақ етті,
Белдікке барып ұйымай.
Жантайып жусан жастанып,
Ақ төсегің бұйырмай.

Ажалға қарсы ат қойған,
Алланың берген сыйынай!
Хандар киген мауыты,
Тон тозады жағадан.
Халық меңгерген таразы,
Би тозады парадан.
Ел ішіне жік салып,
Жау кіргізер арадан.
Қайыры жоқ халыққа,
Бай шығады жаңадан.
Арғымақ атта не сын бар?
Тертенің басын кемірген.
Жалы қайтып жасыса
Жабы озады семірген.
Ер жігітке не сын бар?
Ерте кетсе өмірден,
Халқы үшін қылған қайраты
Қоса шығар көңілден.
Көмейің айыр болса да,
Малды аясаң, дау жеңер.
Қос кіреуке кисең де,
Жанды аясаң, жау жеңер.
Қорқаққа қос көрініп,
Қарауытқан қау жеңер,
Қыран құсты көктегі,
Жемтікке құрған ау жеңер.
Еділ мен Жайық – екі өзен,
Сендағы шерлі екенсің.
Семсерін сертке байлаған,
Ерлерден жеткен мекенсің.
Ойдағы іске қол жетпей,
Дариға дәурен өтерсің!
Қолдағы іске ой жетпей,
Өкінсең ерлер – бекерсің!
Тұлпар аттың тұяғы,
Тасқа тиіп кетілер.
Төрт аяғы сау болса,

Сазды басса жетілер.
Қыран құстың қияғы,
Қалыңға түсіп сетінер.
Жез тырнағы сау болса,
Бір түлесе жетілер.
Азамат ердің баласы,
Ту көтерсе сайланар.
Хан жарлығы түскенде
Бес қаруын байланар,
Қадақтап басып назбедеу,
Қазығынан айналар.
Ұл өсірген атаның
Көңілі сонда жайланар.
Алқалап келдің әлеумет,
Жырау деп елге аты бар.
«Күтімсіз тұрған күмістің,
Адам көрмес даты бар» .
Көңілім сандық көпшілік
Ғалымның жазған хаты бар,
Текшелеп жиған сөздерім
Зат емес жұртқа сатылар.
Кәусәрлі сөзім қайнардай,
Тасқындап таудан атылар.
Сөз тауарын түсінер
Бекзада ерлер заты бар.
Бір ауыз ердің сөзінде,
Мың кісінің ақы бар!
Жыраудың сөзі насихат,
Кешегі менен бүгінге.
Перделеп айтқан сөзімнің
Қорабасы түбінде.
Қаз орнына қарғадай,
Біздер жеттік бүгінге.
Сулы жерде сүйрік бар,
Бәйгелі жерде жүйрік бар.
Алқалап келген әлеумет,
Жырау жоқ деп түңілме!

А.АЛМАТОВ – 65

Алматов Алмасбек Нұрмаханұлы – профессор, жырау, педагог, өнертанушы. 13 
ақпан 1956 жылы Қармақшы ауданы, Қорқыт станциясында туған. 

1978-1982 жылдары Н.Гоголь атындағы Қызылорда педагогикалық институтының 
музыка-педагогика факультетінде оқып, «Сыр сұлуы» халық ән-би ансамблінің 
құрамында өнер сахнасына шықты. 1987-1988 жылдары Құрманғазы атындағы Ал-
маты мемлекеттік консерваториясының ғылыми ізденушісі болды. Консерваторияның 
«Халық әні» кафедрасын ұйымдастырушылардың бірі және алғашқы меңгерушісі. 
1990-2011 жылдары Қорқыт ата атындағы Қызылорда мемлекеттік универ-
ситетінің «Дәстүрлі музыкалық өнер» кафедрасын ұйымдастырушы және 
алғашқы меңгерушісі болып қызмет атқарды. 2011 жылдың қазан айынан 
Қазақ ұлттық өнер университетінің профессоры, Қорқыт ата атындағы 
өнер зерттеу институтының директоры, 2012 жылдан Қазақ 
ұлттық өнер университетінің «Дәстүрлі ән» кафедрасының 
профессоры қызметінде.

1994-1998 жылдары облыстық мәслихат депута-
ты болған. 1998 жылы оның жетекші-авторлығымен 
– «Дәстүрлі өнер-жыр» мамандығы бойынша негізгі 
жоғары білім беру мемлекеттік стандарты, оқу жоспары, 
оның толық оқу-әдістемелік кешені жасалды, жоғары оқу 
орнындағы арнаулы мамандық есебінде классификаторға 
енгізілді. 

ҚР Мәдениет қайраткері, ҚР Білім беру ісінің құрметті 
қызметкері, Қазақстанның еңбек сіңірген қайраткері, «Па-
расат» орденінің иегері. Қармақшы ауданының, Қызылорда 
қаласының Құрметті азаматы.

Біз бүгін белгілі жыраудың шығармашылығынан бірқатар 
туындыларын ұсынып отырмыз.

ЕДІЛ мен ЖАЙЫҚ
(толғау)

«ПетроҚазақстан Құмкөл Ре
сор сиз» АҚ 2007 жылғы 9 қаңтар
дағы №212ІІІ Қазақстан Республи
касының Экология кодексінің 
57ба  бының талаптарына сәйкес 
(2105). «Қызылқия кенішінде су ай
дау жүйесі» жұмыс жобасы жөніндегі 
құжат таманың мемлекеттік экология
лық сараптамаға жолданғандығы 
жай лы хабарлайды. 

Барлық мүдделі азаматтар мен 
қоғамдық бірлестіктерге мемле кет
тік сараптамадан өткізу кезеңінде 
өздерінің ойпікірлерін білдіру мүм
кіндігі беріледі.

Анықтама алу телефоны: 8(7242) 
29-91-92.

***
«ПетроҚазақстан Құмкөл Ре

сорсиз» АҚ 2007 жылғы 9 қаңтар
дағы №212ІІІ Қазақстан Респуб
ликасының Экология кодексінің 
57ба бының талаптарына сәйкес 
(211002). «Қарабұлақ кенішін дегі 
№40 ұңғыманы электр мен жаб
дықтау» жұмыс жобасы жөнін дегі 
құжаттаманың мемлекет тік эко
логиялық са рап тамаға жолдан
ғандығы жайлы хабарлайды. 

Барлық мүдделі азаматтар мен 
қоғамдық бірлестіктерге мемле
кеттік сараптамадан өт кізу кезеңінде 
өздерінің ойпікірлерін білдіру 
мүмкіндігі беріледі.

Анықтама алу телефондары: 
8(7242) 29-91-92.

***
«ПетроҚазақстан Құмкөл Ре

сорсиз» АҚ 2007 жылғы 9 қаңтар
дағы №212ІІІ Қазақстан Респуб
ликасының Экология кодексінің 
57бабының талаптарына сәйкес (21
1003). «Қарабұлақ кенішіндегі №40 
ұңғымаға кір ме автожол» жұмыс жо
басы жөніндегі құ жаттаманың мем

лекеттік экологиялық сарап тамаға 
жолданғандығы жайлы хабарлайды. 

Барлық мүдделі азаматтар мен 
қоғамдық бірлестіктерге мемле кет
тік сараптамадан өт кізу кезеңінде 
өздерінің ойпікірлерін білдіру мүм
кіндігі беріледі.

Анықтама алу телефоны: 8(7242) 
29-91-92.

***
«ПетроҚазақстан Құмкөл Ресор

сиз» АҚ 2007 жылғы 9 қаңтар
дағы №212ІІІ Қазақстан Рес пуб
ликасының Экология кодек сінің 
57ба  бының талаптарына сәйкес 
(211102). «Бұхарсай кені шін дегі 
№24 ұңғыманы электрмен жаб
дықтау» жұмыс жобасы жө ніндегі 
құжаттаманың мемлекеттік эколо
гиялық са раптамаға жолданғандығы 
жайлы хабарлайды. 

Барлық мүдделі азаматтар мен 
қоғамдық бірлестіктерге мемле кет
тік сараптамадан өт кізу кезеңінде 
өздерінің ойпікірлерін білдіру мүм
кіндігі беріледі.

Анықтама алу телефоны: 8(7242) 
29-91-92.

***
«ПетроҚазақстан Құмкөл Ресор

сиз» АҚ 2007 жылғы 9 қаңтар
дағы №212ІІІ Қазақстан Респуб
ли касының Экология кодексінің 
57бабының талаптарына сәйкес (21
1103). «Бұхарсай кенішіндегі №24 
ұңғымаға кірме автожол» жұмыс жо
басы жөніндегі құжаттаманың мем
лекеттік экологиялық сараптамаға 
жол данғандығы жайлы хабарлайды. 

Барлық мүдделі азаматтар мен 
қоғамдық бірлестіктерге мемле кет
тік сараптамадан өт кізу кезеңінде 
өздерінің ойпікірлерін білдіру 
мүмкіндігі беріледі.

Анықтама алу телефоны: 8(7242) 
29-91-92.

Хабарламалар

Мұралық істің ашылғанын хабарлайды
Қызылорда қаласының жеке нотариусы Бердалиева Мира Кыстаубаевна (ли

цензия №0000316, 27.11.1998 ж.) 2020 жылдың 18 шілдесінде қайтыс болған 
азаматша Мухина Людмила Ивановнаның атынан мұралық істің ашылғанын 
хабарлайды. Мұрагерлер болса, мына мекенжайға хабарласуын сұраймыз: 
Қызылорда қаласы, Астана даңғылы №107 үй, тел.: 8 702 777 27 22.

Әулетіміздің аяу лы сы, ақ жау
лық ты асыл анамыз Назарбаева 
Сауя осы жылдың 17 қаң та рында 
84 жасқа қа раған шағында өмір
ден озған еді. 

Анамыз 1937 жы лы Қызыл
орда облысы, Тереңөзек ау даны 
Шіркейлі ауылын да дүниеге кел 
ген. Қызылорда қа ла сындағы  
М.Мә мето ва атындағы қыз

дар педа гогика лық училищесін 
1957 жылы бітіріп, еңбек 
жолын Тереңөзек ауданын
дағы «Қызылдихан» 7 жылдық 
мектебінде мұғалім болып ба
стады. 19581969 жылда ры Ка
линин атындағы №35 мек тепте 
шәкірттерді білім нәрі мен су
сындатып, жұмыстан қол үзбей, 
сырттай Н.В.Гоголь атындағы пе
дагогикалық институтын бітірген. 
19691975 жылдары  аудандық 
партия комитетінде нұсқаушы, 
19751978 жылдары №35  Ка
линин атындағы мектепте 
директордың орынбасары, 1978 
жылдан бастап аудандық оқу 
бөлімінде әдіскер болып абырой
лы қызмет атқарып, 1995 жылы 
құрметті зейнет демалысына 
шықты. Атқарған еңбегі ескерусіз 
қалмай, «Халық ағарту ісінің озық 
қызметкері» бел гісімен, бірнеше 

медаль, мақтау қағаздарымен 
марапатталды. 1997 жылдан ба
стап өмірден оз ғанша  Алматы 
қаласында тұрды. 

Аяулы анамыз шаңырағы мыз
дың берекесі, ағайынтуыстың 
қамқор шысы еді. Ұрпағының жел 
жағын дағы панасы, ық жағындағы 
саясы болған анамыз біздің арқа
сүйеріміз болды. Десе де, адам 
баласының арманы таусылған 
ба?! Әлі де ортамызда жүргенін, 
біздердің қызықшылығымыздың 
куәсі бол ғанын қалаған едік.  Ал
ланың ісі не амал бар ма?! Асыл 
жанның фәниден өткенін еске 
алып, құран бағыштап отырмыз. 
Оқылған дұ ғамыз қабірін нұр
ландырып, жат қан жері жайлы, 
иманы жолдас болсын дейміз.

Еске алушылар балалары 
және немерелері

Нұрлансын аяттармен қабіріңіз

Әулетіміздің қымбаттысы, 
атаанасының асыл перзенті, 
ба  уырларының қимасы, аяулы 
жар, қамқор әке бола білген Са
дықбаев Сәкен Әбілбайұлы ағым
дағы жылдың 4 ақпаны күні 50 
жасқа толған шағында арамыздан 
мәңгіге алыстап кете барды. Жа
лынды жас шағынан қоғам дамуы
на өлшеусіз үлес қосып, талай жыл 
мемлекеттік қызметте абырой 
биігіне көтерілген қадірліміздің 
орны біз үшін ерекше болатын. 

Алланың ісіне амал нешік?!
Қызметтік жолын 1993 жылы 

Арал аудандық агроөнеркәсіп 
бір  лестігінде зоотехник болып 
бас тап, кәсіби біліктілігі жоғары 
ма ман ретінде 1994 жылдан бері 
мем лекеттік қызметте еңбек етті. 
19941996 жылдары Арал ауданы 
әкімі орынбасарының референті, 
19961997 жылдар аралығында 
Арал ауданы әкімінің көмекшісі. 
1997 жылы Арал аудандық ауыл 
шаруашылығы басқармасының 
зооинженері, 19971999 жыл да
ры «Казахинстрах» сақтан дыру 
компаниясының Арал ауданын
дағы өкілі, 19992011 жылдар 
ара лығында Арал ауданы әкімі 
аппаратының ұйымдастыру және 
кадр жұмысы бөлімінің жетекші 
маманы, бас маманы және осы 
бөлімнің меңгерушісі болып жұ
мыс жасады.

20112014 жылдары Арал 
қаласы әкімі аппаратының 
жетекші маманы, 20142017 

жылдары Арал қаласы әкімі 
аппаратының бөлімше басшысы 
қызметін, 2017 жылдың мамыр 
айынан бастап Аралқұм ауылдық 
округінің әкімі қызметін абы
роймен атқарып, елдің құрметі, 
қошеметі мен ал ғысына бөленді. 

Айтып келмейтін ажал тырна
ғына мезгілсіз ілігіп, қайтпасқа 
сапар шеккен қадірліміздің біз 
үшін орны қашан да бөлек еді. 
Үлкен мен кішіге ізеттік таны
тып, жарқын болмысымен жатқа 
да, жақынға да жаға білген 
оның жарқын бейнесі біздің 
жадымызда мәңгілік жаттала
ды. Жаратушы иеміз алдыңнан 
жарылқасын. Ендігі жерде марқұм 
қимасымыздың алды пейіш, арты 
кеніш болсын деп дұға тілейміз. 
Хош бол, қадірлі жан!

Әкесі Әбілбай, анасы Қамқа, 
зайыбы Ғалия, балалары 
Абай, Қуаныш, Жанарыс, 

Шыңғыс және бауырлары

Артыңда өшпес із қалды...



БАС ДИРЕКТОР
Аманжол ОҢҒАРБАЕВ

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

«Сыр бойы», 
«Кызылординские 
вести», «Ақмешіт 

апталығы», «Ақмешіт 
жастары» және 

ауданның барлық 
басылымдарына 
хабарландыру 

орналастырғыңыз келсе:  
70-00-52  телефон ы 
арқылы байланысуға 

болады. E-maіl: 
smjarnama@mail.ru

АРТРИТ? АРТРОЗ? ҚАШАНҒЫ ТӨЗУГЕ БОЛАДЫ?!
Қазіргі уақытта адамдарда тірек-қимыл 

аппара тының аурулары, артрит және артроз жиі 
кездеседі. Әсіресе, егде жаста – ағзаның ресурс-
тары әлсіреген, сүйек және шемір шек тінінің 
регенерациясына қажетті амин қыш қылдары, 
витаминдер мен минералдар жетіспеген кезде, 
буын аурулары ерекше қауіп төндіріп, белең ала 
бастайды. 

Артрит және артроз көбінесе жамбас-сан, тізе, 
тобық-табан буындарына, омыртқа мен қолдың 
білезік буындарына әсер етеді. Әдетте, бұл түрлі 
сипаттағы аурулармен, қимыл-қозғалыстың қиын-
ды ғымен қатар жүреді және емделмеген жағдайда 
шеміршек пен сүйек тінінің семуіне әкеледі.

Ең әуелі бұл асқынбалы ауру екендігін ұғу керек, 
оны емдемеген жағдайда, науқастың мүгедек бо-
лып қалуы ықтимал. Сіз маманның көмегіне дер 
кезінде жүгінсеңіз,  сауығып кету мүмкіндігіңіз со-
ғұрлым көп болады. 

Біз артрит және артрозбен күресу үшін буын-
дардағы жалғастырушы және шеміршек тін дерін 
қалпына келтіріп, қабыну процестерін жеңіл де-
тетін, сүйектің тығыздығын арттырып, сино виалды 
сұйық тықтың өнімділігін бел сен ді ретін та биғи 
пара  фармацевтикалық «Артро резерв» пре пара тын 
қолдануды ұсынамыз.

«Артрорезерв» буындардағы қолайсыздықты 
және ауырсынуды жояды, қабыну процесін басады, 
сондай-ақ сүйекті үйкелістен сақтайтын майлауыш 
материал – синовиалды сұйықтықты өндіруге бел-
сендіріп, шеміршек тінінің иілгіштігін және көлемін 
қалыпқа түсіреді. «Артрорезерв» ағзаның сүйек-

бұлшықет жүйесінің  өзара әре кеттесуін күшейте 
отырып, бұлшықет талшық тарының қуаты мен 
көлемін арттыратыны аса маңызды.

Препараттың құрамына тірек-қимыл аппа ра-
тына кешенді қалпына келтіру әсерін беретін 
ком понеттер кіреді, курсты қабылдағаннан кейін, 
буындардың қозғалғыштығы және адамның физи-
калық мүмкіндіктері қайтып оралады.   

«Артрорезерв» қажетті сынақтардың бар лы-
ғынан өтіп, отандық және халықаралық құжат тар-
мен мақұлданған. 

Сондай-ақ, біздің мамандар басқа да ауруларға 
арналған курстық бағдарламаны  таңдап бере 
алады. Орталығымыз инновациялық еуропалық 
және батыс препараттарын  қолданады, олар 
жақсы нәтиже көрсетеді. Сіз оларды біздің орталы-
ғымыздан, Алматы қ., Абай даңғылы 151 мекен-
жайын дағы, «Алатау» Бизнес Орталығынан  сатып 
ала аласыз және ТМД-ның кез келген жеріне 
курьерлік  жеткізілімге  тапсырыс бере аласыз. 

Негізгі әсер етуші заттар: препарат құрамына химиялық 
құрауыштар кірмейді. Мөлшері және қолдану тәсілі: қабылдау 
ұзақтығы 1 айдан бастап. Қарсы көрсетілімдері: жеке 
құрауыштардың сәйкес келмеуі, жүктілік, бала емізу.

НАЗАР АУДАРЫҢЫЗ! НАУҚАН 
ЖҮРУДЕ! АРТРОРЕЗЕРВ КУРСТЫҚ 

БАҒДАРЛАМАСЫНА ТАПСЫРЫС 
БЕРСЕҢІЗ -30% ЖЕҢІЛДІК!

Мына телефон бойынша тірек-қимыл аппараты аурулары жөнінде кеңес ала аласыз және «Артрорезервке» тапсырыс 
бере аласыз 8 705 92 55 424 немесе artroreserve.kz сайты арқылы.

ББҚ дәрілік өнім болып табылмайды

СГР № RU. 77.99.88.003.E.004174.09.18   20.09.2018 ж.

Ғалымдар  аң-құстардың ақыл-
дығын тек  сергенде шим панзе, де ль-
фин нен кейінгі орынға қарға шыққан. 
Автокөлік басып кеткен жануардың 
өлексе денесін шоқып жеп отырған 
қарғалар бағдаршамның жасыл шамы 
жанғанда ұшып кететінін, қала тұрғын-
дары жиі байқаған. Қарғалар ойынпаз 
ит пен мысықтың жынына тигенді жақ-
сы көреді.

Ағаш бұтағына қонып отыр ған 
қарғалар адамдар өтіп бара жатқанда 
бұтақты сілкілеп қар түсіріп ойнаға-
нын да қала тұрғындары байқаған.

1812 жылы Мәскеуге басып кір-
ген Наполеон Кремль мұнарасындағы 
кресті соғыс олжасы (трофей) ретін-
де Парижге алып кетпекші болғанда, 
қалың қарға үйірі үздіксіз қарқыл-
дап, француз солдаттарының үстінен 
шыр айналып кетпеген. Бұл құбылыс-
ты бақылап тұрған Наполеон жаман 
ырымға жорып, райынан қайтқан. 

Қарға туралы қазақта мақал-мә-
телдер жетіп артылады. «Қарға тамыр-
лы қазақ», «Біздің де қолымызға қарға 
тышар» және «Қарғам-ау», «Қарғата-
йым», «Қарғашым», «Қарға адым жер»,  
«Қарға қарғаның көзін шұқымайды» 
деген сөздер өмірде жиі айтылады. 
Қолөнерде «Қарға тұяқ» деген ою бар. 
Қазақта қарғалар тобымен қарқылда-
са, қыста күн суық болады, қарқылдай 
берсе, найзағай ойнайды деген на-
ным-сенім бар. 

Қарға – киелі құс. Тәңірдің елшісі 
делінеді. Басқа халықтарға келсек, 
якут бақсылары қарғаны пір тұта-
ды. Түркілердің жалғыз қалған бала-
сы айдалада жұртта қалып қойғанда 
көкбөрі қасқырға хабар беріп, аман 
алып қалған қарға деп ежелгі қытай 
жазбаларында жазылған. Қарға – түр-
кілер үшін қасиетті құс.

Орыс халқы қарғаның адамның 
тууы мен өлуін, қайғы мен қуанышты 
болатын үлкен өзгерісті қарқылымен 
айта алатынына сенеді. Орыс тардың 
«Қара қарға» (Черный ворон) деген 
халық әні бар. Қарғаны адамдардың 
өлетінін біліп, төбелерінен айналып 
ұшады деген сенім бар. Сондықтан 
қарғаны «ажал құсы» деп те атайды. 
Сталиндік репрессия кезінде тұтқын-
дау үшін, қара түсті «эмка»  яғни ГАЗ-М 
жеңіл автокөлігімен келгендіктен, ха-
лық оны «Қара құзғын» (Черный во-
рон) деп атап кеткен.

1982 жылы қараша айын да 
Л.И.Брежневті жерлеп жат қанда Қы-
зыл алаңда қалың қарғалар тобы 
басып қалып, бас хатшымен қарқыл-
дап қош тасқанын орыс халқы жаман 
ырымға жорыған болатын. Көп ұзамай 
КСРО-ның іргесі сөгіліп, ақыры ыды-
рап кетті. 

Бақытжан ТҮМЕНБАЙ,
Қазақстан Журналистер 

одағының мүшесі

Қазақ 
қарғаны 
неге 
жек көреді?

Қазақ қарғаны 
жек көреді, 
әсіресе 
жағымсыз 
даусын. Қарғаның 
тарихы тереңде 
жатыр. Адам ата мен 
Хауа анадан туған Қабыл 
мен Әбілге барып тіреледі. 
Қабыл өлген інісі Әбілдің 
денесін не істерін білмей 
жүргенде Алла тағала 
өлі қарғаны көтерген 
қарғаны жібереді. 
Қарға шұңқырды 
қазып, өлген 
қарғаны көмгенін 
көріп, Қабыл «мен осы қарға 
құрлы да бола алмадым ба?» деп 
жылайды.

Қосымша білім беру әдіс-
темелік орталығы жұмысының 
заман талабына сай жүргізілуін 
көздеп әзірленген «IT іMAQ 
Shieli»  балалар технопаркінің 
жобалық  жол картасына    об-
лыстық  бюджеттен  11,6  млн  
теңге  қаржы  бөлінді. «Nur 
Otan» партиясының  балаларға 
арналған тегін ІT сыныптар 
жобасы негізінде жүзеге асып 
отыр. 

2017 оқу жылынан бастау 
алған  орталығымызда жаңа  
үйірмелердің негізінде қосым-
ша білім беру ұйымдарының 
материалдық-техникалық ба-
засын нығайту  барысында  3 
кабинет  ашылды. SmartLab 
бағдарламалау, Робототехни-
ка, Цифрлық зертхана -3D мо-
дельдеу үйірмелеріне орталық 
және ауыл мектептерінен 90 
оқушы қамтылған.

«ІT iMAQORDA» балалар  
тех нопаркінде  техникалық   
және  ақпараттық  технология-
лық бағыттағы  үйірме  жұмыс-
тары жетілдіріліп, алғашқы тех-
никалық модельдеу, пилотсыз 
басқару жүйесі, лего конструк-
торлау, 3D модельдеу  зертха-
наларын ашып, балалардың 
техникалық шығармашылығын 
дамытудамыз. Тәжірибе жи-
нақтап алған соң орталықтың 
базасында «Робототехника» 
бойынша қала мектептері ара-
сында өткізіліп жүрген жарыс-
тар ауқымын кеңейту жоспар-
лануда.  

Г.ЖИЕМБАЙ,
оқушылар үйінің 

қосымша білім беру
 педагогы.

Шиелі ауданы 

Балалар 
технопаркінің 
бағыты

Қазақстан Респуб-
ликасының Тұңғыш 
Президенті-Елбасы 
 Н.Назарбаевтың   «Төртінші 
өнеркәсіптік революция 
жағдайындағы дамудың 
жаңа мүмкіндіктері» атты 
Жолдауында «Оқушылар 
сарайларының база-
сында компьютерлерді, 
лабораторияларды және 
3D-принтерлерді қоса 
алғанда, барлық қажетті 
инфрақұрылымдары бар 
балалар технопарктері мен 
бизнес-инкубаторларының 
желісін құру керек» деп 
тапсырылған еді. Соған 
орай қосымша білім беру 
педагогтары бірнеше тың 
жобалар ұсынды.

Бабаларымыз «Жүре бер-
сең, көре бересің» демей ме? 
Денсаулығыма бай ланыс ты 
Нұр-Сұлтан қаласындағы ем-
деу орындарына жиі барып 
тұрамын. Батыс пен Шығыс-
тың әсем өрнектерімен 
безендірілген бас қаланың 
өзінің әсемдік кел бетімен 
ұлтымыздың мақтанышына 
айналғанына қуанып, көңілім 
өсіп, үлкен әсермен орала-
мын.

Астанамыз бен Ақмо-
ла облысының бүгінгі эко-
номикасы мен  әлеуметтік 
жағдайынан хабардар болу-
ды назарда ұстаймын. Ақпа-
рат құралдары мен жергілікті 

баспасөзге де шолу жасай-
мын. Қолыма 2017 жылдың 
13 қыркүйегінде шыққан көп 
бетті «Ертіс өңірі» газеті тиді. 
Тоғызыншы бетінде Ақмола 
облысының Ресеймен ше-
каралас аудан әкімдігінде 
қыз мет істейтін Қазақстан 
Журналистер ода ғының мү-
шесі Бисенғазы Ұлықбектің 
 Троицк қаласына іссапа-
рынан жаз ған «Сібір орма-
нында қырылған қазақтар» 
деген мақаласын оқып, 
бұрын-соңды естіп-білмеген 
оқиғаға қанықтым. 

«Хатшы қызды қолқалап 
жүріп, қала басшысына кіру-
ге рұқсат алдым. Диплома-
тымдағы хатты өзін Алексей 
Анатольевич Ильин деп та-
ныстырған қала мэріне ұсын-
дым. Оқыды да, «орман ша-
руашылығымен хабарласып, 
келісімге келейін, сонан соң 
жауап беремін. Сіз бір-екі 
күн қалада бола тұрыңыз не-
месе осында істейтіндердің 
бірінің үйінде болыңыз, қо-
ныңыз» деді. Жылы жымиып, 
қоңыраудың нүктесін басып, 
хатшы қызды шақырды. 

– Алина, сен Николай 
Беризинді шақырып келші, – 
деді жұмсақ үнмен. 

Көп ұзамай есіктен орта 
бойлы, толық сары жігіт кірді.

– Николай, мына жігіт 
Қазақстаннан, Ақмола об-
лысынан келіп отыр. Жалпы 
біздегі орман шаруашылығы 
дайындаған тақтайларды 
алуға ниет білдірген екен. 
Соған алдын ала тапсырыс 
беруге жіберіпті. Бірер күн 
сенің үйіңде бола тұрсын. 
Қонақ қой, қонақүйге жібер-
мей-ақ қой, – деді. 

Сонымен, ұйымдастыру 
бөлімінің жетекшісімен кеш-
ке үйге қайттық. Николай-
дың үйі Троицкінің түбіндегі 
Дубовка деген ауылда екен. 
Қаладан үш шақырым жер. 
Көбіне велосипедпен жүреді 
екен. Мен еліміздегі, ол Ре-
сейдегі жағдайларды сөз ет-
тік. Үй үлкен, ағаштан қиылып 
салынған, әдемі-ақ. Бастық 
емін-еркін демалсын деп 
әдейі осы үйге жіберді-ау 

деймін. Айналасының бәрі 
орман. Қиырына көзің жет-
пейді. «Тайга деп осыны ай-
тады екен-ау» деп ойладым 
ішімнен. Бірақ бұл бір ғана 
шеті ғой.

Дарбазадан кіргенде ау-
ладан орыстың еңгезердей 
шалын көріп, жақындай келіп 
қол алысып амандастық. 

– Ты казах? – деп сұрады 
шал.

Мен басымды изедім. 
– Его зовут – Бисенгазы, из 

Казахстана, – деді анандай-
дан Николай велосипедін қо-
йып жатып. Үйге кіріп, шеше-
сімен танысып, шай ішіп есік 

алдында демалуға шықтым. 
Біраздан соң шал келді. Өзін 
Иван Илларионович деп та-
ныстырды. Ұсталықпен айна-
лысады екен. Осы үйді кең, 
көркем, демалыс орны етіп 
жасағаны білініп тұр. Деген-
мен, түрі орыс тан гөрі азия-
лықтарға көп ұқсайтынына 
қарағанда, бойында Сібірде-
гі ұсақ халықтардың бірінің 
қаны бар-ау деп ойладым. 

– Ну, как там у вас? – деді 
махоркасын тартып отырып.

– Бірқалыпты, ептеп жүріп 
жатырмыз, – дедім орысша-
лап.

– Сіздердің тұрып жатқан 
жерлеріңіз қандай әдемі, тай-
ганың шеті, ауасы таза. 

Шал есіне бірдеңе түскен-
дей ойлана қарап отырды.

– Мамандығың кім? – 
деп сұрады. Әкімдікте істей-
тінімді біледі, шай үстінде 
айтқанмын.

– Мамандығым – журна-
лист, – дедім.

– Это хорошо. Ол тайга 
жаққа ұзақ қарады. Ой үстін-
де отырып: 

– Я – тоже казах, – деді. – 
Моя прабабушка чистокров-
ная казашка была. Қазақша 
түсінемін әрі сөйлесемін де. 
Тек қазақтармен кездескенде 
ғана. Жасым сексеннің алта-
уына келді. Қазақшаны аздап 
бұзыңқырып сөйлесе де, мұн-
дайды күтпеген мені аң-таң 
қалдырды.

– Менің аталарымның тұ-
сында осы тайганың ішінде 
қазақ ауылдары өте көп екен, 
көп болғанда орыстардан көп. 
Тайганың іші өріп жүрген мал. 
Иван Илларионович ап-анық 
қазақша сөйлеп отыр.

– Сен білесің бе, «тай-
га» сөзі қыстақта шөпті тай-
лап жинаудан (шөп орғанда 
тығыз дап, жан-жағын бай-
лап-тайлаудан) шыққан. Екі-
үш атпен немесе өгізбен көк 
шөптің үстімен сырғанатып 
жинап отырған. «Осыдан қа-
лың орман қазақтың тайлап 
шөп жинау сөзімен аталып 
кеткен» деп отыратын бала 
кезімде үлкен кісілер, – деп 
ойын жеткізді. 

Ішімнен «мүмкін шынын-
да да солай шығар» деп ой-
ладым. Шал қазақша сөйлеп 
отыр. «Орысшаны түсінемін 
ғой» десем де болмады. 

– Осы Троицкіде жеті 
мыңдай қазақ тұрады. 
Ішіндегі таныс қазақтар-
мен қазақ тілінде сөй-
лесіп амандасамын. Кейде 
әңгіме-дүкен құрамыз. Сен 
журналиспін дедің ғой, 
мына оқиғаны айтайын, 
тыңдап ал, кейін еліңе 
барғанда мүмкін жазар-
сың. Бұл, әрине, бірер 
ғасыр бұрын болған оқиға 
ғой. Бәрі ұмытылған. 
Бірақ қалайда жаз, елің 
білсін, түсіндің бе? Мұны 
менен басқа осы маңай-
да ешкім білмейді, тек 
ұмытпа, ерінбе.

Әкем айтушы еді «атаң 
әскери казак болған» деп. 
Атам айтатын көрінеді «осы 
өңірге орыстар алғаш келіп 
бекіністер, қорғаныстар са-
лып орналасып жатқан кезде 
маңайдағы толып жатқан қа-
зақ ауылының кісілері шап-
қыншылық жасап, бекініс-
терді бұзып, қоныстанып 
жат қандарды қырып кетіп 
отырған. Көшім хандығының 
тұрғындары ғой және ке-
йін келгендері бар. Осыдан 
кейін біздің аталарымызға 
ақ патшадан жарлық түскен 
көрінеді. «Бүкіл Сібірді толып 
жатқан қырғыз-қайсақ ауыл-
дарынан босату керек» делін-
ген әлгі жарлықта. Аталары-
мыз отряд-отрядқа бөлініп, 
әрі ішкі жақтан орыс отряд-
тары қосылып, солардың 
бәрі дайындықтан өткізіліп, 
кімдердің қай бағыттағы 
қазақтардан тазалайтыны 
белгіленіп, қағазға түсіріліп, 
нақтыланған көрінеді. Содан 

қанды қырғын басталған да 
кеткен. Әрбір отрядқа күніне 
бірнеше ауылды тұрғында-
рымен бірге тып-типыл ету 
тапсырылған. Аяушылық бол-
масын деп қатаң ескертілген 
көрінеді. Ауылдарды қоршау-
ға  алу,  алакеуімде,  сон дай-ақ 
кешкұрым жұрт орынға отыр-
ғанда ағындаған шабуылдар 
басталған. Үйлер, қыстақтар 
бәрі өртенген. Еңкейген шал 
мен еңбектеген балаларды 
отқа лақтырған. Еркектер, әй-
елдер бәрі атылған, аяусыз 
шабылған. Тек қыздар мен 
жас келіншектерді әскерлер 
бөлісіп алып отырған. Бірне-

ше жүздеген ауыл отқа ора-
нып, күлі ғана қалған. 

Шабылған ауылдың бірі-
нен атам бір қызды атына 
өңгеріп алып келген көрінеді. 
Сол қыздан менің әкем туды, 
мен әкемнің жалғызымын. 
Қазақ әйелі – әжем ғой өсір-
ген. Алдына салып, өз тілінде 
өлең айтып, ара-арасында 
кемсеңдеп  жылап отырушы 
еді. Мен «жылама» деп көз 
жасын сүртетінмін. Ол кезде 
ештеңе түсінбейтінмін, – деп 
шал көзіне жас алып терең 
күрсінді. 

– Өстіп ауылдарды өр-
теп және адамдарды қыруға 
бола ма екен? Ең құрығанда 
қазіргі қазақ жеріне қарай 
айдап, көшіріп жіберсе бір-
сәрі ғой. Бала, мен айтқан 
оқиғаны ұмытпа! – деді шал 
иығымнан қысып. 

– Осы оқиғаны тыңдаған, 
естіген сен жалғыз ғана 
адамсың. Құдайым сені 
сақтасын. Еліңнің біразы  
қалай қырылғанын халқың 
білсін. Бұл – тарихқа кіргізіл-
меген, кезінде айтуға қатаң 
ты йым салынған оқиғалар. 
Ұлы Отан соғысы кезінде бір 
қазақ жігітіне айтпақ болған-
мын, өлең-тақпақтар жазып 
жүретін. Кейіннен бөлімше-
сімен басқа полкке ауысып 
кетті де, көз жазып қалдым. 
Тіршілігі басқа қазақтар-
ды көріп жүрмін ғой. Бірақ 
олар ештеңе ұқпайтын қа-
зақтар. Әрі көрінгенге айтуға 
жүрексіндім. Жасым ұлғай-
ған адаммын, қанша жүре-
рімді кім білсін? Әжемнің 
көз жасын ақтап кетейін ең 
болмағанда. Сен мұны Нико-
лайға да айтпа, ол білмейді. 

Қазір сендер тәуелсіз елсің-
дер ғой. Қалайда жаз! – деді. 

Ертеңіне шайымды ішіп, 
кемпір-шалмен қоштасып 
жол ға шықтым. Троицкіге 
жаяу жол тарттым. Келе жа-
тып шексіз тайгаға қарадым. 
Бірнеше жүздеген шақырым-
ды алып жатқан ну орман 
үнсіз теңселіп тұрғандай. 
Қырғын тауып, отқа оранып 
жатқан ауылдар, ышқынған 
адамдар, шыңғырған бала-
лардың даусы құлағыма кел-
гендей болды. Көзіме жас 
тығылып, өксіп жылағаным 
есімде. Жалғыз келе жатып: 
«Мен қалайда жазамын» 
деп айқайлағаным әлі ой-
ымда. Түстен кейін жұмысым-
ды бітіріп пойызға отырып, 
Қазақстанға қайтып кет-
тім. Иван Илларионовичтің 
тапсырмасын орындай алмай 
жүріппін. Талай жылдар өтіп 
кетіпті-ау» деп аяқтаған.

Ықылым заманнан Еділ-
ден Алтайға дейінгі ара-
лықты алып жатқан жер түрік 
дүние сінің мұрагері – қазақ 
ұлтының атақонысы болған-
дығын тарих жақсы біледі. 
Кең-байтақ жерімізге Петр 
патшадан бастап Грозный 
патша, Ермак көз тікті. Ре-
сей думасының депутаттары 
В.Никонов, Е.Федоров Ресей 
мұрағаттарын көтерсе, 1919-
1920 жылдардағы Қазақ ав-
тономиясын құрудағы және 
оның шекарасын бекітудегі 
Совнарком төрағасы Ленин-
нің өткізген мәжілісінің хат-
тамаларымен танысса, көп 
нәрсеге көздері жетер еді.  
Ленин өткізген жиындағы 
Әлімхан Ермековтің естелігін 
баяндауды жөн көрдім: Қа-
зақ-Ресей шекарасы туралы 
мәселе 1919 жылдан бастап 
түрлі жиындарда бірнеше 
мәрте қаралды. Баяндама жа-
сауды Әлихан маған тапсыр-
ды. Мәскеудегі төрт ай жұмыс 
мерзімімде Кирвоенревком 
мүшелерімен үнемі байла-
ныс жасадым. Автономиялық 
рес публиканың құрылымы 
мен оның шекарасын бел-
гілеу туралы  нұсқаулар ал-
дым. Солтүстік Қазақстан ай-
мақтарын, тайгамен шектес 
аудандарды аралап шықтым. 
Қызыл комиссарлармен ай-
тысқа түсіп, қазақ жерінің 
әр сүйемі үшін жанымды 
салдым. Жиында төрт рет 
сөйледім.  Ленин біздің жа-
уабымызды бекітті. Үзіліске 
шықтық, бәрі мені құттықтап, 
қолымды алып жатты. Әли-
хан Ленинмен жарты сағат-
тай сөйлесіп, сырт қа шығып, 
қолымды алып құттықтады. 
Кейіннен шекара бөлісудегі 
комиссияны басқарып, Алтай 
өлкесінің 18 елді мекенін Се-
мей облысына, Семей, Ақмо-
ла облысын Қазақстан құра-
мына кіргіздік деп жазады. 

Мың өліп, мың тірілген 
қазақтың басынан өткізген 
қуғын-сүргіннің талайын та-
нып-білгеніммен, адамның 
бойын тітіркендірген осы 
оқиғаның мәтінін сол қал-
пында оқырмандарға жет-
кізуді жөн көрдім.

Рысбай КӘРІМОВ,
Қазақстан Журналистер 

одағының мүшесі,
Жалағаш ауданының 

құрметті азаматы.

Жарамсыз деп есептелсін
«Саукел» Отбасы лық балабақша» ме кемесі (БСН 

100340013002) Жарғысының (26.02.2010 ж., мемлекеттік және 
орыс тілінде), Жарғы қосымшасының (15.08.2013 ж., мемлекеттік 
және орыс тілінде) түпнұсқалары жоғалуына байланысты жарам-
сыз деп есептелсін.

Сібірде де 
сүргін болған

«Сыр медиа» ЖШС ұжымы «Kyzylorda-news.kz» ақпарат 
агенттігінің тілшісі Фариза Омароваға әжесі

Омарова Зибаш Сембайқызының
қайтыс болуына орай қайғысына ортақтасып, көңіл айтады.


